
COVER封面

丙戌仲冬，喜逢未见著录楚简八枚，所记乃彭祖及晋侯事，

知神物也，惜无缘见其全豹。事隔两载，时值戊子端月，终于得

睹新出楚简真容。简数约二千枚，长短杂处，触手率皆软若柔

夷，编绳契口，丝捆原迹，宛然俱在，荆楚遗珍，千载幽情，即

物可及，观止云者，诚非虚言。手捧竹书，接颂至精彩处，频觉

墨色动人，满室生香。天地悠悠，异代萧条，余竟又率先得读前

人未见书，快慰之余，能不感慨万千。欣悉神物得遇明主，且行

将归藏京华，泽被学林，因迻录临摹所得，以七言集句，用纪此旷

代奇缘，并识岁月。

						

戊子六月小暑中夜雪斋拟稿于西沙帝琴轩
身随白鸥向归程①，孰料遗珍竞相迎；

参同吉凶显玄机，三子大夫修长城；

攻守二道言曲直，五纪之端天地盈；

方秋三月惟庚辛，帝命配享莫不敬；

大玄大龙示天意，五音秉德聚参星；

皇天上帝朝夕保，和民用政时曰圣；

敬信利民不忍人，喜见新书谦与诚；

溪浴百卉木不凋，相念相谋尔我情；

宾主既饮阶升降，左还右客拜君迎；

桓公成楚诸侯会，五行相含思百姓；

四时西东南北中，师回黄池形势明；

及地灌药胀肿消，祝由方术意隐呈；

天地四方见南人，南极大山后稷名；

黄帝颛顼齐现身，山川百神护荆灵；

水木清华长永宝，今生不负湖海情②。

①	 余于己卯年曾填小词，有“荆门事，总觉归程渐渐”句。

②	 早年曾见吴湖帆楷书联语“湖海早知身汗漫，凉风吹散梦参差”，

直似余十八年来之写照。

后记:

神物得以安然宁处，端赖清华领导之睿智与卓识，并迅速以行动展现实

干与承担之恢宏气魄，充分体认“厚德载物”精神，宜乎嘉誉流光，泽被学

林。欣悉遗珍入藏之日，适逢贱辰，巧合若是，宁毋异乎！谨为之记。

己丑七月大暑前一日　雪斋补识

清华宝简，邦国奇珍。

三生至幸，躬及知闻。

二千累百，历劫方新。

武王八年，判定古今。

马迁无记，秦火未焚。

楚帛多异，孔壁证真。

周公诗在，姜父韵存。

郁郁乎哉，仲尼语亲。

岂有虚传，史无妄云。

疑古奈何，自扰自纷。

全殊断烂，足解丝棼。

天惊石破，麟趾凤云。

赵璧可弃，隋珠任沉。

惟此简书，文化之魂。

民族命脉，神州典坟。

篆籀增迹，文采溢芬。

古称六艺，源归一尊。

邀集群贤，宣惠兆民。

再拜心诵，目会手扪。

喜不能寐，由夕达晨。

俚歌献颂，国庆良辰。

岁欣己丑，日企庚寅。

祥和建业，学术树勋。

人天际会，万象同春。

【注】因是俚歌，故用真、文、元、

侵等杂韵，以北音读之，亦能

谐调声律，识者鉴之。

己丑五月廿三

清华简赞 一首

○ 周汝昌

又见荆楚遗珍
○ 张光裕

